
Mohan Rakesh Aur Surendra Verma Natakkar Hone Ke Sath Sath Ek Rang-Chintak Ke Roop
Me Bhi Samne Aate Hain. Mohan Rakesh Sahitya Srajan Ke Liye Anterdwand Ko
Mahatwapurn Mante Hai To Wahi Surendra Verma Akelepan Ki Niyati Ko Sahitya Srajan Ka
Anivariye Ang Mante Hai. Moahn Rakesh Ke Ek Ek Shabd Ka Sarokar Vartman Se Hai To
Surendra Verma Ka Udeshya Bhi Etihasikta Ke Madhyam Se Vartman Ko Abhivyanjit Karna
Raha Hai. Dono Hi Rachnakaro Ki Pravrti Natya Sahitya Ke Madhyam Se Swanubhuti Ko
Abhivyakt Karna Hai, Jaha Mohan Rakesh Ke Natkon Me Bhawnatmakta Ki Pradhanta Hai,
Wahi Surendra Verma Ke Sahitya Me Bhawnatmakta Ka Aawran Audhe Vaicharikta Pramukh
Hai. Mohan Rakesh Ka Sahitya Bhartiya Vichardhara Ka Mila-Jula Roop Hai Aur Surendra
Verma Ke Patro Per Bhartiya Sanskriti Se Kahin Jyada Aadhunikta Evam Uttar Aadhunikta Ka
Prabhav Dikhyi Padta Hai. Etihasikta Ki Hi Bhanti Dono Rachnakaro Ne Apne Natak Ka Aadhar
Mahanagariye Parivesh Ko Bhi Banaya Hai, Jisme Mohan Rakesh Ke Patra Bhartiya Sanskriti
Aur Aadhunik Parivesh Ke Beech Jhhulte Nazar Aate Hai To Wahi Surendra Verma Ke Natkon
Ke Patra Aadhunikta Se Uttar Aadhunikta Ka Safar Tay Karte Hain. Mohan Rakesh Aur
Surendra Verma Ki Natya Bhasha Rangmanch Ke Anukool Bhasha Hai, Mohan Rakesh Ki
Bhasha Me Sampreshniyeta Adhik Hai, Vah Pratek Varg Ke Vyakti Ke Liye Hai Kintu Surendra
Verma Ke Natkon Ki Bhasha Drooh Evam Nishchit Varg Tak Hi Simit Hai. Mohan Rakesh Kam
Se Kam Takniki Upkarno Ki Sahayta Lene Ki Baat Karte Hai, Jisme Natak Ki Bhawanatmakta
Aur Molikta Nhi Marti Sath Hi Sath Natakkar Ki Bhumika Ka Mahatwa Bhi Bad Jata Hai, Jabki
Surendra Verma Ko Aadhunik Ranmanchiye Prodhoyik Yuktiyo Ke Prayog Se Koi Gurej Nhi
Hai.

